
ადმინისტრაციული აპარატის  

დ ე ბ უ ლ ე ბ ა  
 

თავი I 

 

ზოგადი დებულებანი 

მუხლი 1.  

1. საქართველოს მეცნიერებათა ეროვნული აკადემიის ადმინისტრაციული აპარატი 

(შემდგომში - ადმინისტრაციული აპარატი) ,,საქართველოს მეცნიერებათა ეროვნული 

აკადემიის შესახებ“ საქართველოს კანონის მე-3 თავის მე-7 მუხლის მე-5 პუნქტისა და 

საქართველოს მეცნიერებათა ეროვნული აკადემიის  წესდების  მე-6 თავის მე-7 პუნქტის 

თანახმად, შექმნილია აკადემიის პრეზიდიუმის მომსახურების (პრეზიდიუმის საქმიანობის 

ორგანიზაციულ-ტექნიკური უზრუნველყოფა) მიზნით. 

2.  ადმინისტრაციული აპარატი (ცალ-ცალკე სამსახურებითურთ) თავის საქმიანობაში 

ხელმძღვანელობს საქართველოს კანონით ,,საქართველოს მეცნიერებათა ეროვნული 

აკადემიის შესახებ“, საქართველოს მეცნიერებათა ეროვნული აკადემიის წესდებით, 

აკადემიის შინაგანაწესით, აკადემიის პრეზიდენტის ადმინისტრაციული აქტებით, ამ 

დებულებით და სხვა საკანონმდებლო და კანონქვემდებარე ნორმატიული აქტებით.   

3. ადმინისტრაციული აპარატის საერთო ხელმძღვანელობას ახორციელებს ადმი-

ნისტრაციული აპარატის უფროსი. 

4. ადმინისტრაციული აპარატის უფროსი ანგარიშვალდებულია საქართველოს 

მეცნიერებათა ეროვნული აკადემიის პრეზიდენტისა და აკადემიის პრეზიდიუმის წინაშე.  

 

თავი II 

მუხლი 2.  

საქართველოს მეცნიერებათა ეროვნული აკადემიის  

ადმინისტრაციული აპარატის უფროსის უფლება-მოვალეობები 

 

1. ადმინისტრაციული აპარატის უფროსი არის აკადემიის თანამდებობის პირი, 

რომლის დანიშვნას და განთავისუფლებას - აკადემიის პრეზიდენტის წარდგინებით 

ამტკიცებს აკადემიის პრეზიდიუმი, ღია კენჭისყრით.  

2. ადმინისტრაციული აპარატის უფროსი თავისი კომპეტენციის ფარგლებში 

ურთიერთობს და კოორდინაციას უწევს მიმდინარე საორგანიზაციო-ოპერატიულ საქ-

მიანობაში აკადემიის პრეზიდიუმთან არსებულ სტრუქტურულ ერთეულებს: 

ა) აკადემიის პრეზიდენტთან შეთანხმებით ხელმძღვანელობს, წყვეტს და კოორ-

დინაციას უწევს ადმინისტრაციული აპარატის სამსახურების  საქმიანობას;  

ბ) კონტროლს აწესებს ადმინისტრაციული აპარატის  სამსახურების საქმიანობაზე; 

გ) აკადემიის პრეზიდენტთან შეთანხმებით, თანამშრომლებთან სამუშაოს შესრუ-

ლების ვადით დებს შრომით ხელშეკრულებებს; 



დ) ადმინისტრაციული აპარატის სამსახურების ვაკანტური თანამდებობების დასა-

კავებლად  კანდიდატურებს წარუდგენს აკადემიის პრეზიდენტს; 

ე) უფლებამოსილია აკადემიის შესაბამისი სტრუქტურული ქვედანაყოფების აზრის 

გათვალისწინებით აკადემიის პრეზიდენტს ყოველწლიურად წარუდგინოს 

დასამტკიცებლად აკადემიის საშტატო განრიგი წლიური სახელფასე ფონდითა და 

თითოეული თანამშრომლის შრომის ანაზღაურებით; 

ვ) აკადემიის პრეზიდენტთან შეთანხმებით საქართველოს კანონმდებლობის 

შესაბამისად დებს ადმინისტრაციულ საქმიანობასთან დაკავშირებულ ხელშეკ-

რულებებს; 

ზ) კონტროლს აწესებს აკადემიაზე რიცხული ქონების დაცვისა და მიზნობრივი 

გამოყენებისათვის, ზრუნავს აკადემიის სათანადო მატერიალურ-ტექნიკური ბაზის 

შექმნისათვის და კონტროლს აწესებს ადმინისტრაციული შენობის სარემონტო 

სამუშაოების დროულად და ხარისხიანად ჩატარებაზე; 

თ) თავისი კომპეტენციის ფარგლებში შუამდგომლობს აკადემიის პრეზიდენტის 

წინაშე ადმინისტრაციული აპარატის თანამშრომელთა წახალისების ან მათი 

დისციპლინარული პასუხისმგებლობის თაობაზე; 

ი) კომპეტენციის ფარგლებში სამსახურებრივ კორესპონდენციას ანაწილებს ადმინის-

ტრაციული აპარატის თანამშრომლებზე და უზრუნველყოფს მისი შესრულების 

კონტროლს; 

კ) ახორციელებს საქართველოს კანონმდებლობით მისთვის მინიჭებულ სხვა 

უფლებამოსილებებს. 

ლ) ადმინისტრაციული აპარატის უფროსი მონაწილეობს აკადემიის პრეზიდიუმის 

მუშაობაში და თავისი კომპეტენციის ფარგლებში საკითხები შეაქვს 

განსახილველად. 

 

თავი III 

მუხლი 3.  

ადმინისტრაციული აპარატის სამსახურები 

 

1. ადმინისტრაციული აპარატის სამსახურებია: 

1. კანცელარია; 

2. საოქმო სამსახური; 

3. კომპიუტერული უზრუნველყოფის სამსახური; 

4. იურიდიული სამსახური; 

5. სამეურნეო სამსახური; 

6. არქივი; 

7. მინისტამბა. 

 

მუხლი 4.  

ადმინისტრაციული აპარატის სამსახურების უფლება-მოვალეობანი 



1. ადმინისტრაციული აპარატის სამსახურები წარმოადგენენ ადმინისტრაციული 

აპარატის სტრუქტურულ ქვედანაყოფებს. 

2. ადმინისტრაციული აპარატის სამსახურების უფროსები ხელმძღვანელობენ სამსა-

ხურის საქმიანობას და პერსონალურად აგებენ პასუხს დაკისრებული მოვალეობების 

შესრულებაზე. ანგარიშვალდებულნი არიან საქართველოს მეცნიერებათა ეროვნული 

აკადემიის პრეზიდენტისა და ადმინისტრაციული აპარატის უფროსის წინაშე. 

3. ადმინისტრაციული აპარატის სამსახურების ხელმძღვანელები უფლებამოსილნი 

არიან შეიმუშაონ და გაუნაწილონ თანამდებობრივი ფუნქციები თავიანთ თანამშრომლებს, 

ასევე, თავიანთი კომპეტენციის ფარგლებში მონაწილეობას იღებენ აკადემიის პრეზიდიუმის 

დადგენილებების პროექტების მომზადებაში, დებულებებისა და წესდებების შემუშავებაში. 

მონაწილეობენ აკადემიის პრეზიდიუმის და საერთო კრებების სხდომებში. 

4. ადმინისტრაციული აპარატის სამსახურებში დასაქმებულ პირებს თანამდებობებზე 

ნიშნავს და თანამდებობიდან ათავისუფლებს საქართველოს მეცნიერებათა ეროვნული 

აკადემიის პრეზიდენტი. 

5. ადმინისტრაციული აპარატის თითოეულ სამსახურს კურირებს პრეზიდიუმის 

რომელიმე წევრი, პრეზიდიუმის მიერ წევრებს შორის ფუნქციების განაწილების შესა-

ბამისად.  

 

თავი IV 

მუხლი 5.  

დასკვნითი დებულებანი 

 

1. ადმინისტრაციული აპარატის დებულებას ამტკიცებს საქართველოს მეცნიერებათა 

ეროვნული აკადემიის პრეზიდიუმი. 

2. ადმინისტრაციული აპარატის  დებულებაში ცვლილებები და დამატებები ხდება 

საქართველოს მეცნიერებათა ეროვნული აკადემიის პრეზიდიუმის მიერ. 

3. ადმინისტრაციული აპარატის რეორგანიზაცია ხორციელდება საქართველოს კანონ-

მდებლობით დადგენილი წესით. 

4. ამ დებულების ძალაში შესვლისთანავე ძალადაკარგულად გამოცხადდეს აკადემიის 

ადმინისტრაციული აპარატის მანამდე არსებული  დებულება. 

 


